
THE CONCEPT OF SOCIAL ADVERTISING: ESSENCE AND FUNCTIONS 

Norkulov Shahzod Shuhrat ogli 
Karshi State Technical University 
Assistant, Department of Social Sciences and Humanities 

Abstract. This article explains social advertising and its function is to draw people's attention to existing social 
problems and to provide facts and information that are considered relatively important for the formation of ideas 
about them in people's minds. Social advertising is aimed at everyone and every person. Therefore, it is 
emphasized that social advertising is also important in using it as a tool for fully involving members of society in 
social processes. 

Keywords: socialization, stratification, consciousness and value, phenomenon, dynamic phenomenon, social 
advertising, social, demographic. 

IJTIMOIY REKLAMA TUSHUNCHASI: MOHIYAT VA FUNKSIYALAR 

Norqulov Shahzod Shuhrat oʻgʻli 
Qarshi davlat texnika universiteti 
“Ijtimoiy va gumanitar fanlar” kafedrasi assistenti   

Annotatsiya. Ushbu maqolada ijtimoiy reklama va uning vazifasi mavjud ijtimoiy muammolarga odamlarning 
eʼtiborini jalb qilish, ular haqida odamlar ongida tasavvurlar hosil boʻlishi uchun nisbatan muhim hisoblangan 
faktlar, maʼlumotlarni yetkazib berishdan iborat ekanligi ochib beriladi. Ijtimoiy reklama hammaga va har bir bir 
kishiga qaratilganligi. Shu sababli ijtimoiy reklamalardan toʻliq holatda jamiyat aʼzolarini ijtimoiy jarayonlarga jalb 
qilish instrumenti sifatida foydalanilishda ham muhim ahamiyatga ega ekanligi taʼkidlangan. 

Kalit so‘zlar: ijtimoiylashtirish, stretiplashtirish, ong va qadriyat, fenomen, dinamik hodisa, ijtimoiy reklama, 
ijtimoiy, demografik. 

DOI: https://doi.org/10.47390/SPR1342V6I1Y2026N09  

Kirish. Maʼlumki, XX asrning 90-yillaridan roʻy bergan global miqyosdagi oʻzgarishlar 

natijasida kommunistik totalitar tuzum barham topdi. Bir ijtimoiy tuzumdan ikkinchisiga oʻtish 

munosabati bilan postotalitar jamiyatlar kuchli transformatsiyaviy oʻzgarishlarga yuz tutdi. 

Ushbu yirik oʻzgarishlardan biri sifatida ijtimoiy institutlarning yangidan yuzaga kelishi ham 

kuzatilinadi. Xususan, bozor munosabatlari tizimida muhim oʻrin tutgan reklama misolida 

yangidan vujudga kelgan ijtimoiy institutlar nafaqat pozitiv, balki aksincha ayrim negativ taʼsir 

xususiyatlarini ham namoyon qilmoqda. Albatta, har qanday ijtimoiy institut jamiyatdagi 

mavjud muammolarga oʻziga xos javob bera olish xususiyati bilan tavsiflanib, bunda vaqt 

muhim oʻrin tutadi. Ayni paytda, reklama murakkab fenomen sifatida u nafaqat qandaydir 

tovarlar, xizmatlar va siyosiy dasturlarni tashviq qilishga qaratilgan, balki reklama zamonaviy 

jamiyatning muhim ijtimoiy institutlaridan biri sifatida insonlar hayotida, ularning xulq-

atvorlari shakllanishida oʻziga xos muhim ijtimoiy va maʼnaviy-psixologik ahamiyat kasb etadi. 

Uning funksiyasi bevosita jamiyat hayoti bilan bogʻlangan. 

https://doi.org/10.47390/SPR1342V6I1Y2026N09

Umuman olganda, bir tomondan, inson, jamiyat hayotini takomillashtiruvchi omillar 

nihoyatda koʻp va keng. Ular har qanday jamiyat rivojini, shaxsning “qiyofasi”ni belgilaydi. 

Ammo, ikkinchi tomondan, jamiyat hayotidagi konkret muammolarga keng aholini jalb qilish, 

odamlarni murakkab ijtimoiy muammolar yechimiga yoʻnaltiruvchi,  ularda oddiy fuqarolik 

masʼuliyati, oʻz mamlakati bilan gʻururlanish hislarini shakllantirishda ijtimoiy reklamaning 

oʻrnini hech nima bosa olmasligi ham tushunarlidir. Uchinchi tomondan esa, har qanday 

jamiyatning oʻziga xos muammolari mavjud boʻlib ular hech bir boshqa jamiyatda 

takrorlanmasligi ham mumkin. Hatto, har qanday rivojlangan jamiyatda ham ekologik, 

maʼnaviy muhit deformatsiyasi hosilasi boʻlgan kriminogen vaziyat murakkablashishi, shaxsga, 

ayniqsa bolalarga qarshi qaratilgan jinoyatlar, texnogen halokatlar, giyohvandlik, fohishabozlik 

va boshqa yuzlab muammolar singari “kasallik” indikatorlari mavjuddir.  

Adabiyotlar tahlili va metodologiya. Xoʻsh, qanday qilib odamlarning hayot tarzini 

insoniylik meʼyorlari tomon oʻzgartirish va shu asosda jamiyatni gumanizatsiyalash mumkin? 

Qanday qilib insonlarni, ayniqsa, yoshlarni muammolarga “oʻrganib qolish”dan asrash 

mumkin?  

Albatta, har qanday ijtimoiy muammolar faqat reklama, aniqrogʻi ijtimoiy reklama 

vositasi orqali yechilishi absurd demakdir. Ammo, har qanday murakkab xarakterga ega 

ijtimoiy muammolar, oʻz navbatida, ijtimoiy reklama omilini faollashtirmasdan, odamlarni 

muammolar yechimi yoʻlida oʻylashga “majbur qilmasdan”, keng jamoatchilik diqqat-eʼtiborini 

ularga jalb qilmasdan muammolar mexanik ravishda oʻz-oʻzidan barham ham topmaydi.  

Masalaga shu nuqtai nazardan yondashganda ijtimoiy reklama– ijtimoiy muammolar 

yumshatilishi va bartaraf etilishining muhim omillaridan, instrumentlaridan biri hisoblanadi.  

Ijtimoiy reklama, umuman, reklama bizning hayotimizga kirib kelganiga uncha koʻp vaqt 

boʻlmagan tushunchalardan. Shu sababdan ilmiy adabiyotlarda ijtimoiy reklama mavzusi 

unchalik katta oʻrin olmagan.   

Ijtimoiy reklamaga oid maxsus ilmiy adabiyotlarda ijtimoiy reklamaga turlicha taʼrif 

beriladi. Ularda koʻpincha ijtimoiy reklama maʼlum bir aniq tovarlar reklamasi emas, balki 

maʼlum maʼnoda “olamga nisbatan munosabat” tarzidagi reklama sifatida taʼriflanadi. Xususan, 

N. Parshenseva, ijtimoiy reklama – bu jamiyatning xayrli, ezgu xohishining aks etishini, ijtimoiy 

reklama jamiyatda sezilarli ahamiyatga ega hisoblangan qadriyatlarga nisbatan prinsipial 

holatini belgilab berishi, ijtimoiy muammolarga qaratilganligi qayd qiladi.[1,46-b]  

Ana shular asosida umumlashtirib aytganda, ijtimoiy reklama yigʻilgan tarzdagi, badiiy 

aks ettirilgan shakldagi axborotlarni oʻz ichiga oladi. Ijtimoiy reklama va uning vazifasi mavjud 

ijtimoiy muammolarga odamlarning eʼtiborini jalb qilish, ular haqida odamlar ongida 

tasavvurlar hosil boʻlishi uchun nisbatan muhim hisoblangan faktlar, maʼlumotlarni yetkazib 

berishdan iborat. Ijtimoiy reklama hammaga va har bir bir kishiga qaratilgan boʻladi. Shu 

sababli ijtimoiy reklamalardan toʻliq holatda jamiyat aʼzolarini ijtimoiy jarayonlarga jalb qilish 

instrumenti sifatida foydalaniladi. Shunga bogʻliq holatda ijtimoiy reklamalarga nisbatan 

qiziqish darajasi yetarlicha yuqori hisoblanadi. Hozirgi vaqtda koʻpgina eʼtibor ijtimoiy 

reklamalarning jamiyat hayotidagi oʻrni va roliga qaratilgan. Ijtimoiy muammolar yechimida bu 

reklama turining ahamiyati ortishi kuzatilmoqda va uning kelgusidagi rivojlanishi vazifalarini 

belgilash muhim oʻrin tutadi. Biroq, qayd qilib oʻtish kerakki, ijtimoiy reklama haqidagi nashr 

qilingan ommaviy va ilmiy-tadqiqot materiallarida ushbu fenomenning oʻzi toʻliq holatda 

oʻrganilmagan. 

Bahs-munozaralar fokusida ijtimoiy, siyosiy va tijorat maqsadlaridagi reklamalarning 

qoʻshilib ketish jarayonlari kuzatilib, ishlab chiqarishni boshqarishning qonuniy jihatlari va 

ijtimoiy reklamalarni tarqatish, ijtimoiy reklamalar uchun dolzarb mavzular va boshqa 

masalalar koʻzga tashlanadi. Bizning fikrimizcha, koʻpgina ishlarda ushbu hodisaning tavsiflari 

va alohida jihatlariga toʻxtalib oʻtish boʻyicha yuksak darajadagi holatlar qayd qilinmaydi. 

Koʻpincha holatlarda ushbu fenomen qandaydir tizimdan tashqari, oʻz-oʻzicha mavjudlik 

tarzida qarab chiqilgan. Shu sababli ijtimoiy reklamalarni tadqiq etishning dolzarbligi bizning 

fikrimizcha, ushbu tushunchaga oydinlik kiritishda nazariy jihatdan ehtiyoj hisoblanib, ushbu 

fenomenning mavjud bir qator kommunikativ amaliyotlar bilan birgalikdagi tutgan oʻrnini 

aniqlash, shuningdek tadqiqotlar asosida uning amaliy ahamiyatini aniqlash, ijtimoiy jihatdan 

nisbatan samarali hisoblangan kampaniyalarni aniqlash imkonini berishi mumkin. 

Ommaviy (ijtimoiy) reklama qandaydir pozitiv hisoblangan hodisalarni tashviqot 

qilishga qaratilgan maʼlumotlarni uzatishni oʻz ichiga oladi. Uni oʻz kasbining ustalari tekin 

yaratadi (aniqroq aytganda etik nuqtai nazardan daromadni rad qilgan holatda), SMI tarkibida 

joyi va vaqti xam notijorat asoslarida amalga oshiriladi [2,25-b]. 

Qatʼiy tartibda aytganda, ijtimoiy reklama atamasi faqatgina Rossiyada qoʻllaniladi. 

Butun dunyo miqyosida esa bu tushuncha notijorat reklamalari va ommaviy reklama 

tushunchalari orqali ifodalanadi. AQSHda bu tipdagi reklamalarni ifodalashda public service 

advertising yoki public service announcement (PSA) atamasidan foydalaniladi. PSA predmeti 

gʻoyalardan tashkil topgan boʻlib, bu gʻoyalar maʼlum bir ijtimoiy qadr-qimmatga ega boʻlishi 

talab qilinadi. Bu tipdagi reklamalarni yaratishdan maqsad – “maʼlum bir muammoga 

ommaning munosabatini oʻzgartirish, kelgusida uzoq davrga moʻljallangan tarzda – yangi 

ijtimoiy qadr-qimmatni yaratish hisoblanadi”[3,65-b].  

Muhokama. Oʻzbekiston Respublikasining “Reklama haqidagi” Qonunining 18 – 

bandiga muvofiq “ijtimoiy reklama ommaviy va davlat miqyosidagi qiziqishlarni oʻzida 

ifodalab, maʼlum bir ezgu maqsadlarga erishiga yoʻnaltirilgan hisoblanadi”. Ijtimoiy reklama 

notijorat xususiyatlariga ega boʻlib, muhim hisoblangan ommaviy muammolarni yechishga 

qaratiladi. U maʼlum bir hayot tarzini tashviqot qilish va maʼlum bir taʼsirni yuzga keltirishga 

qaratiladi. 

Ushbu koʻrinishda, ijtimoiy reklama – bu notijorat axborotlarining oʻziga xos tarqatilish 

turi hisoblanib, davlat yoki ijro organlari tomonidan maʼlum bir ijtimoiy maqsadga erishish 

uchun yoʻnaltiriladi.  

Ijtimoiy reklamalarning yuzaga kelishining asosiy manbai zamonaviy ommaviy hayot 

hisoblanadi, bunda ijtimoiy guruhlar oʻrtasida qarama-qarshiliklar va ziddiyatlar yuzga kelishi 

qayd qilinib, shu sababli yaratuvchi turki va jarayonlar yuzaga keltirilishiga oʻtkir tarzdagi talab 

vujudga keladi.  

Ijtimoiy reklamalarda xam tijorat reklamalarida qoʻllaniladigan vositalar yigʻindisidan 

foydalaniladi: yaʼni televizion roliklar, nashrlar, koʻcha va transportda qoʻllaniladigan 

reklamalar va hokazolar ishlatiladi. Ijtimoiy reklamalarning tijorat reklamalaridan asosiy farqi 

ularning turli xil maqsadlarga yoʻnaltirilganligida hisoblanadi. Shu bilan bir vaqtda tijorat 

maqsadlaridagi reklamalar beruvchilar u yoki bu tovarga boʻlgan talabni oshirish yoki uning 

savdodagi hajmini oshirish maqsadini koʻzlashadi, ijtimoiy reklamalarning maqsadi esa 

ommaviy hodisalarga kishilarning eʼtiborni jalb qilishga qaratiladi. 

Masalan, agar televizion tijorat reklamalarining yakuniy maqsadi yangi navdagi kofega 

nisbatan isteʼmolchi talabini odatdagi holatga aylantirishga qaratilgan boʻlsa, ijtimoiy 

reklamalarda, masalan boshpanasizlikka qarshi kurashga eʼtibor qaratiladi, strategik 

maqsadlarda esa kelgusida jamiyatda xulq-atvor modellarini oʻzgartirishga qaratilgan maqsad 

koʻzda tutiladi. Bundan tashqari, bu solishtirilayotgan ikkita tipdagi reklamaning maqsadga 

yoʻnaltirilishi boʻyicha tinglovchilari ham keskin farqlanadi: tijorat maqsadlaridagi reklamalar 

– bu yetarlicha darajadagi tor marketing guruhlari uchun moʻljallangan boʻlsa, ijtimoiy 

reklamalar – keng aholiga yoki uning maʼlum bir qismiga qaratilgan boʻladi. 

Tijorat reklamalaridan farqli ravishda ijtimoiy reklamalar oʻz ichiga oluvchi axborotlar 

yangi hisoblanmaydi. Aksincha, ijtimoiy mavzu haqida ijtimoiy reklama qancha koʻp yaratilsa, 

ushbu masalaga eʼtibor shu darajada ortadi va ijobiy natijalarga olib kelishi mumkin boʻlgan, 

samarali kampaniya amalga oshirilishi mumkin. Ijtimoiy reklama jamiyatning ichida yuzaga 

keladi va jamiyat ichida amalga oshuvchi jarayonlarni oʻzida aks ettiradi.  

Natijalar. Ijtimoiy reklama ruhiy samaradorlik, esda qolish xususiyati, eʼtiborni jalb qila 

olish, axborot bera olish, uygʻotuvchanlik va maʼlum darajada cheklanishlar kabi xususiyatlarga 

ega hisoblanadi. 

Ijtimoiy reklamaning asosiy funksiyalari quyidagilardan iborat: jamiyat aʼzolarining 

fikrini shakllantirish, jamiyat hayotidagi maʼlum bir dolzarb muammolarga ommaning 

eʼtiborini jalb qilish, ushbu masalalarning yechimida koʻrsatiladigan harakatlarning 

faollashtirilishi, davlat strukturalariga nisbatan pozitiv munosabatlarni shakllantirish, 

tadbirkorlikning ijtimoiy javobgarlik xususiyatini namoyish qilish, jamiyatda ijtimoiy jihatdan 

sezilarli ahamiyatga ega hisoblangan fuqarolik institutlarning mavqeyini mustahkamlash, 

jamiyatda yangi tipdagi munosabatlarni shakllantirish, jamiyatning xulq-atvorga oid 

modellarini oʻzgartirish. 

Umumiy tarzda ijtimoiy reklama funksiyalarini quyidagi tarzda aniqlash mumkin: 

Mavjud maʼlum bir ijtimoiy muammolardan fuqarolarni ogoh qilish va unga jamoatchilik 

eʼtiborini jalb qilish. 

Ijtimoiy reklama uzoq davrni koʻzlagan holatdagi istiqbolda davlat uchun iqtisodiy 

jihatdan foydali hisoblanib, koʻpgina ijtimoiy muammolarning bartaraf qilinishi natijasida 

davlat miqyosidagi farovonlik taʼminlanadi (masalan, millatning sogʻlomligi, soliqlarning toʻliq 

holatda davlat byudjetiga tushishini taʼminlashi va hakazolar). 

Maʼlum bir ijtimoiy qadriyatlarning tashviq qilinishi, muammolarning izohlanishi 

(muammolarning manbalari, uni yechish yoʻllari tushuntirilishi va h.). 

Ijtimoiy reklama uzoq davrda moʻljallangan istiqbolda jamiyatda jamoatchilik fikri 

shakllanishiga yoʻnaltirilgan boʻlib, shuningdek, jamiyatda maʼlum bir ijtimoiy muammolarga 

nisbatan munosabatlarda xulq-atvor modellarining oʻzgarishlariga qaratiladi. 

Ijtimoiy reklamada estetik funksiya ikkita turda – yaʼni pozitiv va negativ tavsifga ega. 

Pozitiv tavsifga ega holatda – ijobiy ahillik hissini uygʻotadi, koʻtarinki kayfiyatni yuzaga 

keltiradi, oʻz navbatida muammolar yechimini yuzaga keltirishga yoʻnaltiriladi (masalan, “Ota-

onalarga qoʻngʻiroq qiling” kabi). Negativ koʻrinishdagi ijtimoiy reklamada muammolarning 

koʻzga yaqqol tashlanmaydigan jihatlari aks etadi. Bu koʻrinishdagi reklama agressiv 

xususiyatga ega hisoblanadi. Bu reklama oʻz navbatida “agar ... amalga oshirilmasa ... (nima) 

boʻlishini...” anglatib turadi (masalan, OITSga qarshi kurashga qaratilgan reklamalarda yoki 

mast holatda avtomobil boshqarish vaqtida yuzaga keluvchi noxush holatlar aks ettiriladi va 

hokazo). 

Xulosa. “Ijtimoiy reklama” atamasi va uning talqini AQSHda XX asrning boshlarida 

yuzaga kelgan. Bu davrda ushbu koʻrinishdagi reklamalarning yaratilishi maʼlum bir tovarlarni 

sotib olishni tashviqot qiluvchi mavjud va maʼlum boʻlgan tijorat reklamalaridan farq qilib, 

jamiyatda u yoki bu koʻrinishdagi muammolarga munosabat koʻrinishida, muammolarga 

ommaning eʼtiborni jalb qilish maqsadlarida yuzaga keltirilgan [4, 34-b]. 

AQSHda ijtimoiy reklama yuzaga kelishi bilan deyarli bir vaqtda maxsus organ – 

Reklama kengashi faoliyat boshlagan boʻlib, bunda ijtimoiy reklamalar sohasida Hukumatga 

tegishli, ommaviy va tijorat tashkilotlari faoliyatini tartibga soluvchi faoliyat olib bora 

boshlagan. Bu nohukumat tashkiloti deyarli 60-yillik faoliyat tarixiga ega boʻlib, koʻplab 

mashhur va obroʻli jamoat arboblarini birlashtirgan. 

Ijtimoiy reklama zamonaviy jamiyatda hali batamom tarzda odatdagi holatga aylanib 

ulgurganicha yoʻq. Ijtimoiy reklama – bu jamoat tashkilotlari tashabbusi bilan jamiyatdagi 

maʼnaviy-axloqiy, ijtimoiy-psixologik, ijtimoiy holatga bogʻliq masalalarni hal qilish 

maqsadlarida, yoki davlat tomonidan aholining keng qatlamlariga, xususan, yoshlarga, ularning 

turmush tarzini muayyan maqsadlar yoʻlida amalga oshiriladigan kompleks chora-

tadbirlarning muhim komponenti tarzida namoyon boʻluvchi jarayondir. 

